
LA YA D'ON PAYJAN DE LA YANNA

Pé Djibé Tsanmartin, @ Tsavané déjo Onchounin.
Arouvd a |’ ‘adzou dé mé réteri din [‘afére, é por akutd kotié ['on dé
meé j'émi, y ékrijou lé chovini d’na ya dé cheptanta j'andyé chu chta
tera. '

Y échpérou ke lé padze ke van chiédre piéron @ meé lekteu, péchke lin
traveron leé moujiron d’na ya ora frantseman dépachdye.

Lon kou’djou bin don piéji a me yére é lon préjentou ti mé konpyiman.

Tsanmartin

. D'a premi k’ethé piti

Y chu vinié¢ om mondou & Tsavaneé déjo
Onchounin lou dyije-chate dé mé mil
non than vant’ion, dan la famiye dé Piére
Tsanmartin & dé Mélani, k'ethé la fiye dé

tré frare é chié chere.

Chu jon batsi dan lou viyou mohyi
d’Onchounin, lou vant’ion dé mé, avu po
parin mon fraré Dzojé, @ po maréna ma chéra Aliche, ke |'a ora fitha
ché nonant’an. Po tsévanhyi, mon chégna tinié on piti bin d'na van-
tanna dé pouje, adzetd dé Dzojé Bays in mil voué than nonanté-thin.
In mil non than vanté-katrou, ethé lou déménadzéman, pé rapoua ke
mon cheégna |'avé adzetd, dé mintan avu chon fraré Fonje, lou bin din
Pontet, d'na kontignanthe d'a pou pri thinkanta poujé. Chta patse
I’avé jon yu apri la moud, in onton vanté-tré, dé la véva Fine Pontet-
Tsancho.

Mon chégna ¢ m'nonhiou Fonje I'avan dza dé mintan lou bin
de la Pila,@ hon dou bin chon j'ou tigné pér inthinbiou tantié in vanté-
vouéte. Chi I'an, on partddzou bayivé por dé bon lou bin dé la Pala a
m’nonhiou @ chi din Pontet 3 mon chégna.

. Lou Bouébelé

Lou chédzé d&@ ma mil non san vanté-na, adon ke |’avé tié
vouét'an, vingné erfenou dé ma dona, mouéarta d'on kanser a thin-
kant‘an. N'in chu jon marka po la ya. ‘

Vinié dé keminhy l'ecoula vé Moncheu lou réjan Rotzetter.
Nion ne charé djémé to lou mertou dé chti fameu pédagogue, avu ché
cheptanté’thin j'éléve ke lin gravdvan pa d‘avé ouna fermou boun’é-

coula.Ethé onko d’obdedji d'ald & la mécha ti & matin & dé tsantd chu la
louye a la mécha € in vipré dé toté lé demindze é fithe.

Y vouérdou achbin bon chovigni dé nouthron Tsapalan dé chi
tin, Moncheu |'abbé Fred Chappuis, don ethé lou hiér-dé-ka du |'ddzou
de vouét’an.

Meé chovignou achebin deé cha chervanta Floméne Rochi, ke
m‘apringné lou latin. Moncheu lou Tsapalan I'avé on ka d'oud : y ne
rintrave djémé dé Furboa chin meé portd de la bonbouniche, é Diu cha
che I'amavou.

A kouja dé chon grant’ddzou, ethé on bokon nérveu, & kan
etheé dan la louna don tin dé la mécha, y réepondeé |li mimou per on ché-
vérou "Amen tabornio"’.

To deé gran dé m’'nécoula, lou katichtimou ché bayivé a On-
choumin, lou dedzon matin, pé Moncheu lou Doyin Vouaonou.

Kan arouave [‘onton, no povan pa no impatchi d‘ala robatsi on
pachddzou chu |é pomeé ¢ |é péré ke ché trovavan diuchtou on déchu
don "Pré din bouéng”. Lé payjan ke no gugdvan du ver-la aldvan lon
pyindre dé hon krapd dé Tsavanévé Moncheu |’'Inkourd ke, to in
chatsan bin ke no n’iran pd din laré, no rapélavé kan mimou lou
chatimou kemandéman. ,

Na bala kothema etheé ha don pan béna ke bayivan a la mécha
tote |é demindzé. Lou bolondzi Yonar Chalin ethé in tatse dé prépara
ti |é dechandou tré metsé dé pan bian. La premire ethé tsapioye in
piti mochi po |8 pérotsin, la chékonda in gro mochi po Ié tsantre dé la
louye, e la tréjima ethé réjervaye a l'incourd po chon minnadzou. La
paye don bolondzi, k'ethé dé thin fran pé demindze, etheé achuraye pé
| pérotsin, tsakon & chon toua.

Pé vé |é j‘anaye chouchanta, poutlhre on bokon pe vutou, ha
mouda ché tso pou perdia, pé rapoud que pra dé pérotsin ‘‘onbidvan”’
dé paché la kemanda !

Dan chi tin, nouthron dju préféra, a no lé j'infan, ethé chi din
polétze. Kan la tsanthe m'ave latchi & ke |'avé to perdu, y aldvou n’in
d’'adzertd & la boutika po lou pri dé ouna chantime la pithe. Pé kontre,
l& j'agate in varou ché vandan du tranta a thinkanta chantime, d’apri
la grochia.

Du la fin dé févra, y gagnivou mé pitite chantimé avu la pétse
in renaye dan |@ goua don lon dé la Nérivoue, pu vigné otié pe ta la
tsathe in koukiye & po fourni la dzornd don premi dé mé yo y aldvou
dé méjon in méjon tsantd lou furi. A pd la bonbouniche, chti pélrina-
dzou mé léchivé & pou pri ouna dyijanna dé fran, choma k’ethé por me
ouna galéja fortuna a chti moman inke.

Ti le j'an révignan dan lou mi dé mé lé kukare. Ethée lou tatsou
din j'infan dé |é ramachd po lé dechtruire & prévini pé chi moyin la
piaye din kotéru. Lou dévélouné, chton kukaré alavan dremi déjo lé
foye din j‘dbrou, ma chuto déjo Ié foyé dé fothi. Y faye adon to chim-
piaman chékare I&¢ brantse lou matin dévan ke lou chéla chin frou po
ke |é bethete tsejichan keman din pronme.

Apri la diéra, lé j'angré e |é chulfatddzou chu le bya é lé pre dé
téra chon vinié métre, atan din kukare tié din kotéru @ din tavan.

I1l. Lou dzouvené.

Chin mé gaba, y pu dre k’a pa kotié routhéri dé gamin, Moncheu
lou réjan meé tinié por on boun’éléve, puchke y m’inkoradjivé a ala
in j’ékoulé. Y mé tsanpavé po Hautaruva. Ma on ne lin y'intravé pa
dévan tyandz’an, & chan meé réportdvé in I’an mil non san tranté-chia,
don in pléna krije. A kouja ke lin avé tru de réjan — bon nombrou dé
la chobrdvan chin piethe — I'ékoula dé Hautaruva & jon kotdye pen-
dan think’an.

Chu adon jeld a I'ékoula St- Charle ‘a Remon € y m'apoyivou
la trota Tsavané — Remon chu mon vélo a pedalé Y m'arouvave
chovan dé tutd kontre l'oura & la piodze por ald, é kontre la bije po
rintrd. Ma por on dzounou koud bin motivd, to chan n'avé pé pir
d'importanthe.

Kan |é jon fé mé duve }anoyé a Remon, Hautaruva ethé adi
kota, chu revigné chu lou domeéne @ mé chu fé payjan por dé bon.

Y chu intrd dan la chochiétd dé tsan, yo lin tinié ma piéthe
permi ¢ bache. Tien piéji ti¢ chti pyin-tsan & hon balé pithé in latin
a katrou voue. Otié pye td, y intravou dan la mujika dé Vela chin
Pyirou, y6 lé dzuyié lou premi bugle pendan vant’an, & apri onkora
pendan dyi j‘an a la novala mujika d’Onchounin.

In mil non san karanté’dou, betdvou chu pi on‘orkechtre a
Tsavané. Noj’éthan katrou po mena. No dzuyivan [é binichon, Ié
rekrotzon e lé kachdyeé. Chan I'a doura kotié j‘an, tantié ke chi ke
menave la bachtringa ché j'on tid pér oun’oto in travéchan lou tsemin
to pri d’intche li. '

Y vouérdou lou chovini dé ha binichon dé la Grevire dé mil non
san karanté-tré yo, in pyin dumidzoa, ouna grocha névaye |‘aveé inkou-
mahyia to lou pon dé danthe. No chobravé ran meé tié¢ 8 mena la bach-
tringa intrémi din trabi@ don vandradzou pendan ke lou karbatié cheé
dékarkachivé po débiyéyi lou pon.

Kan la diéra éhiatavé, lou premi dé chaptambre mil non san
trent’® na, n‘ethé mé mimou pé onkora in d4dzou dé fére don chervu-
chou. Ethé don rékijichound po guvernd lé bithé din dzouvenou

payjan mobilijd. Chan m'a apré dé boun’ara a prendre mé rechpon-
chabilita.
V. Lou chuda.

D’apri moun’adzou, déveché ald teri on chd in mil non san
karanta, ma keman lou Général Guisan volé drobid lou nombreou dé
ché chud4, lin chu jeld dza in trenté’'na, & dyije-vouét’an. Chi dzoua,
chu jon incorpora dan la yuna-tiandzé.

Déveché don fére ma reékruva in karanta, ma keman |‘avan pa
pron kajérné po fére I& j'écoulé a drobiou,chu j'on reporté, keman pra
dé meé kameradou,3 la premire dé karant’ion. Lé féte a la kajerna dé la
Pontéje, a Ldjena. Leé chié premiré chenanné, Ié réchu |'inchtrukchion
po lé fujiyé, pu keman on trompéte ethé réforma in CVS, y tyihavou
me kameradou fujiyé por ald a la mujika, a la kompagni duve.

Lé premi dzoa chon pé j'on fachilou por mé : mé novi kamera-
dou dza bin r6dad kognechan dza ti lon mochi pér ka, & lou kaporal-
direkteu ethé to lou dzoa a tsévd chu mé po meé fére a ratrapé dé ridou
to lou rétd acumuld. Chou dé manaré, m’'anonhyivou on dévelouné,
apri I'appel, on Kapiténe po lin dre ke volé rétornd 8 ma kompagni dé
fujiyé. Y m'a de " “/n’in de pa tiechon. Vo j’'ithé ora déjo me I'oadre,
@ vo |'in chabrera”.

Ché p3, & ne chari pron chur djé¢mé chan ke ché pacha intre lou
Kapiténe & lou kaporal-direkteu, ma t0 dzoa é-the ke du chi dévélouné
nouthe rapoud deé chervichou I’an tsandji & chu jon admeé a pa intyra
dan la klika di hiéron & din tambour.

No j'ethan in pyéna mobilijachion kan fourneché ma rékruva
lou chié dé juin mil non san karant’ion, avu in fata |'ouadre dé martse
po raplikd @ ma kompanye, in kampagne. Apri kotié tin a la yuna tian-
dze, vy aldvou 3 la mujika don batayon, piéthya déjo badiéta don
serjan Bébe Sottas.

In févra mil non san karante-thin, lou serjan Sottas réchéveché
don Major dé Diesbach I'ouddre d‘ald a Ziirich avu cha klika de hiéron
é dé tambour. On’ékoula d'achpiran ché fourneché, & nouthron tatsou

ethé dé chound la diane lou landé@man matin a think‘are, pu dé mena
pye td hon j'ofihyi novalaman nomma du la kajerna tantié & n‘on yu
dé kulte po I'achermantachion. Apri chan, rétoua a la kajerna po lou
goutd. Rintrd a Bala lou dévélouné, no fayé ala du la gare tantié on
coléje chin-Djian yo ke no kantounavan, in mujika. Ma no j'ethan j'on
bin rechu, poutithre tru bin rechu pé hon dzouvenou j'ofihyi k’ethan
in granta fitha. La dzorna ethé jon granta & fermou arojaye, & lé dinche
k'in vela dé Béla, kotié burité ch’ethan etsapaye.

Rintrdon kantounéman, lou Direkteu no j'a bin dépuchts, @ la

fourné pé dre: ""Ethé pd bin bi, ma 4mou mi oure chan tié d'ithre
choua” !

Dan chta mobilijachion, 1é j'on I'ana dé chervi déjo |&j'ouadre
dé Roch dé Diesbach, a ti léj’étselon dé cha cariére militére, du lou
dzouvenou Kapiténe tantié a |'ofihyi général, kemandan don premi
koud d’armé. Y tiniou a rendre inke on oméadzou & chon chovini.

Apri la diéra, m‘a fayu fére onkora trés cour d’elite, & pu tré de
landwehr on régiman vouétanté-vouéte, dévan d‘arouva a la rindia in
mil non san cheptant’ion.

Mé chabré ora |'amikale din trompéte militére don batayon
tiandzé, ke che rétrave ti l& j'an lou dzoa de |’Achenchion, dan Ié dich-
tri tsakon a chon toua, él'amikale dé la mobilijachion dé la kompagni
ouna tiandze.

V. L‘'omou.

Du la fin din j'ékoulé, ethe don kalaborateu chu lou bin de
mon chegna, to keman meé fraré Eli @ Dzouardzou.

Kan Eli ché beta a chon pouprou kontou, in mil non san ka-
rante-katrou, no n‘avan ran mé dé patrouna, € adon ethe a mé lou
pochyin d‘inpasha é dé kouare la fornaye dé pan po la chenanna, dé-
kouthé toté |& j'otreé poupre in fémalé. Ethé don por mé lou moman
dé meé mariad é |é a la Butsiye dé Velachouria ke Ié trova la kompagne
de ma ya.

Tantie pé vé mil non san chouchanta, l1é dzouvenou payjan
kolaborateu chu lou bin dé lon chegna ethan lodji e vithu, |'avan ache-
bin la panchion bien chur, ma n‘avan ran dé paye, a8 pa I& vin ke lou
martchian bayivé kan adzetdvé ouna bithe. Po lon fére lon'yerdzan dé
fata, y gadzenavan ti Otie, ke ché din j‘ao, din kounela, din fayé é
mimaman din pindzon.

Po chan ke lé din dzeniye, ethé inke ouna tsathe vouérdaye dé
la patrouna. Y vandeé |é ja por adzeta a la boutika chan ke fayé po lou
minnadzou. Fo dre ke l'avé dza to chan ke vigné don domene : lathi,
burou é fre, tse, pre de téra é la ferte don dzordi.

Po to chon mondou, lou payjan rinpyave ti le j'an cha bouarna
avu dou, mimaman trés poué & oun’ermaye. Ti |é j'an achebin, on viye
revini po kotié dzornd lé kojandeére, |I'ekofe, lou chale e lou charon.
Hon dzan l'avan lon piéthe a la trabia dé famiye & la paye ethé dé on
fran dé 1'ara.

Po chan ke mé konchérne, I'avé on bi |'élevidzou dé kounelé
jéan belje pure rathe ke fajé don taba dan |é konkour de la Yanna.
Vandé | piti kan I'avan dou me, & |& j'invouyivou pé tsemin dé fé ou

bin pé pouchta on bokon dan to lou payi, ma lou pe chovan dan lou
Jura Berna & dan lou tyinton dé V4. Y trovavou lé j'amateu pé lou
’Sillon Romand”’.

. Keman ma famiye ch’'agrandeche ti lé j'an, I'erdzan din koune-
& avouin chi din dzeniyé no bayiveé @ moyin d‘adzertd 1é pitité boté
kan Ié j‘infan n‘in d’avan fota.

Vl Lou payjan.

Pé partidzou don vante- chate deé dethambre mil. non than
thinkanté-dou, y réprégné lou domeéne avu to lou butin d’echploita-
chion. Mon fréré Dzouardzou, ke chobravé avu me, réchéveché po cha
pé & ché gadzou dyi pouje de téra & on karou dé bou. Inthinbiou, no
j'an tinié lou to, & y oujou dre ke no j'an fermou tsévanhyi. To ché
fajé a la man, & lé fin per echinpiou, avu por toté machiné ouna fo-
cheuje AEBI a dou tsévb & ouna faneuje, apélavan pra d’élou dé bré.

_ No janavan bin chur adi a la man & keman ti |é payjan dé chi
tin, no n'iran pa inchtald po, chét51 in grandze & no détserdzivan to &
bre La fortse ethé vertablaman lou méya din j'uti.

Pé lou gran bi tin, nouthré j'efoua ethan bin payi pé lou
dzouy;ou dé pové rintra de Ia pathoura dé kalitad. Ma lé achebin kognu
lé tsotin yo ke lou chéla ché léchivé preyi, e adon y fayé fére kan mi-
mou é la vaya dé la martchandi n’in prangné on bon kou !

Meé chovignou achebin din j‘'an che, adon ke lé teré n'ethan pa
tiniété keman ora, chan ke no j Obed]IVé dé chiédre dan lou tropi po
n‘in vandre oun’impartia a piti pn

Le travd dé la méchon n’ethan pa min dd, ma pé lou bi tin,
ethé la pye bala praja dé I'annoye. On chéyivé avu la fécheuje k‘abot-
saldvé. On kou ché, & botzi ethan nia é ingrandji.

Lé pa onbid lI'an thinkanté-chia, adon ke ti & bya d’onton
ethan j'on fotu pé lé kramené dé févra. L’avé fayu to réechena lou furi,
é to ethé j'on rédzerna déjo la piodze ke rédébredave pa.

Ethe lou tin din bateujé ke rouldvan dé grandze in grandze por ekare [¢é
bya. No j'in d’avan ouna pitita po nouthron kontou, & no j'ékojan
ouna boun‘impartia don mé dé& novanbre. Chéveche la levréjon in géare

dé Vela chin Pyirou, & la paye che fajé to tso6 pé¢ Moncheu Léon Bian,
komichérou. Otié pye td arouvave la mouda din moyete.

~Ma dan nouthra kontré, chan ke raportavé lou mé etheé |'éleva-
dzou. Keman mon chégna, y ingréchivou |é vi, ma apri kotié j'an, |é
keminhyi a kola. Keman mon chégna achebin, y alévavou lé tsévo. Avu
meé tré j'egé, y m'arouvavé deé rapertsi on piti I'erfenou po lin chova la
ya in lin bayin ouna dona dé rinpiéthéman.

In mil non than chouchante-tré, bon déri de ti |& payjan dé la

kotze, mé déchidavou d’adzetd on trakteu Buhrer, po lin apondre tso
pou Ié novalé machiné. Du adon, vouérdavou ran mé tié oun’éga de
poyin. Avu la mékanijachion, mé chu beta a tini mé deé tera, é |é din-
che ke dyi j'an pe ta, l'avé cheptanté-thin poujé e trenté-duve j'er-
mayié, Y vouérdavou achebin tré a katrou gouné dé kayon. Ma ne

““ poué pa tru kontd a l'avanthou chu chti rapoud, péchke & pe grocheé

nid arouvavan kan 1& piti poué n'aldvan ran. Lou kontrérou arouvave
toparé kotié kou, & adon chan me bayive I'akué  de betd on bokon

~ deé burou chu me j'épenatse.

Pendan to chi tin, mé valé 1‘avan kré, é |é dza in cheptante-
chate ke déchidavou dé lon rébeta lou bin in fermddzou, avu bin chur
to lou butin in propriétd. Lou partddzou l'a jon yu in mil non than
vouétanté-chate. e -

(suite et fin dans le prochain numéro)

Au pays de FRIBOURG

Le 19 février dernier le Grand Comité Fribourgeois siégeait a
Fribourg, sous I'experte présidence de M. Francis BRODARD.

Le beau volume ¢dité par la descendance de Joseph YERLY sur
les ocuvres de celui que T'on appelait communément le Capitaine du
Mont, fut ¢voque. Riche contenu, sous une forme attrayante, il complite
heurcusement toutes les publications qui virent le jour ces dernicres
annces. Nous reviendrons dans notre prochain numdro, sur la vitalite de
ces Fribourgeois qui se¢ proposent d'organiser cette année une manifes—
tation interne, lors de la prochaine .assemblée Cantonale.

* Lo ovente & 1733 Treyvaux : M. Yennv-Yerly

m

“nuclle,

AMIS DU PATOIS. Appel aux
jeunes

® «Intré no», I'amicale qui réunit Ics
~ patoisants de la ville de Fribourg ct des.

cnvirons, a tenu son asscmblée an-
[.’occasion

pour son président Albert Bovighy de
rappeler les activités des 250 membres
d’«Intré no» au cours de 'année ¢eou-
Iée, comme les concours de patois ¢t

les rencontres. Lassembléce fut ceale-
ment occaston pour Joseph Obcerson,
vice-président de constater que eftec-
tif de 'amicale cst a la haussc. ces der-
nicres années. «Mais la movenne
d’age cst. rclativement ¢levee. Nous
lancons un appel aux jeuncs qui s’in-
téressent au patois pour qu'ils sc joi-
gnent @ nous» conclut Joseph Oher-
son.

